IGELDO-KO ORRIA

Aurtengo San Pedro, erriko jaiak, atzera xamar gelditu dira.

Bafan gure gazteek badute erriko jai oietako festeeri buruz, zerbait esan
bearra. Nola eratu dituzten, zorrak ordaintzeko nola ibilli diran... zer gastu
egin dituzten... Ondorengo orrietan ikusiko dezute ori guzia.

Ona emen orain argazki eder bat. Santa Isabel eguneko eskekoa.

Orra erriko gaztedia, denak bat eginda, usario zarrak jarraituz, eskean
bildutako ollar eta ollaxko, edergarri dituztela.




Herriko Festak

Bakoitzak berari nola joan zaion, ala kontatzen omen du peria.

Aurten pasa-berriak ditugun herriko jaiekin ere, berdin gerta liteke. One-
kin esan nai deguna, auxe da. Oso ikuspegi ezberdifiak izan ditezkela,
erriko alkatearena, erritar batena, alguazillarena eta jai-eratzaillearena,
esate baterako.

Aurtengo jaiak osorik artzen baditugu, lengo urtekoen berdintsuak izan
dirala esan genezake; behar bada, ez orduan bezin ondo antolatuak.

Azken orduan zenbait eragozpen sortu ziran bein bafio geiagotan.

Keja bat erritarren artetik jaso ahal izan degu: alegia, festak eratzen ez
dala zailla erriari gero sarreretan ordaindu arazten bazaio.

Puntu onetan uste dugu erriak arrazoi duala; bafian jai-eratzailleak gal-
dera oien aurrean jartzen gera ta au erantzuten degu. Donostiko Udal-
etxe edo Ayuntamentuaren diru-laguntza gure festen presupustuaren er-
dira iristen ezpada; sobreak etxez-etxe pasa ondoren ez bazaigu iristen,
nundik atera behar degu dirua? Emendik bi joera artu litezke.

1.°/ Ikuskizun batzuetan sarrera jarri.

2.°/ Zenbait ikuskizun kendu eta gastuak jetxi.

Guk lenengoari eldu genion. Erruan erori bagera, barkatzeko eskatzen di-
zuegu.

Euskal Abeslari Jaialdia

Ona emen aurtengo jaietan jarri genduen ikuskizun berria.

Bi illabete aurretik asi gifian jaialdi au eratzen. Eragozpen ugari arkitu ere
bai bidean. Batez ere abeslari geienak guk nai genduan egunerako, lena-
gotik beste toki baterako artuak zeudelako.

Jaialdiaren ondoren ez gifian oso alai gelditu. Zergatik galdetuko du zen-
baitek? Guk uste dugu alkar-komunikabide bat izan behar duala jaialdi
batek. Gure erriko abeslari eta erritarren arteko komunikabide bat.

Batez ere abeslari auek beren abestietan gure Euskal-erriak gaur bizi
dituen momentu, joera, eta problemak aitatzen dituenean.

Abesti auek ez baditu gure erriak berekin onartu, eta oien aurrean otz eta
sentimentu gabe agertu baldin bazaigu, zerbait esan nai du gauza orrek. -

Euskal Herriak gaur daraman bidean, atzean ez ote gera gelditu?

IZPIBERRI

Berriz zuekin gaude, gure problemak eta gertakizunak kontatzera.

Gure dantza taldeak, danok dakizuten bezela, San Pedroko jaietan iru
aldiz dantza egin zuan zuen aurrean. Gure ustez zuek pozik ikusi zendu-
tela saio au.

Gure esperantza eta ilusio aundiena zen, erriko neska eta mutillekin Santa
Isabel egunean aurresku bat ateratzea erriko plazan.

Orduan etorri zen Donostiako mutil bat dantza au guri erakustera eta pis-
kanaka nola-ala bi illabete barruan ikasi genduen.

Zuek danok dakizuten bezela, gure aitonak eta gurasoak aurreskua dan-
tzatu oi zuten orain dala urte asko erriko festetan, alkatea aurretik zutela.
Orregatikan orain dantza-talde bat errian nola zegon, pentsatu genduan
guretzat obligazio bat zala au ateratzea.

Bafian ateratzeko orduan, jende falta izan genduan eta orregatikan bikote
bat gutxiago atera zen.

Beste aldetik gure txikiak ikusi dezute nola oso ondo dantza egiten duten,
eta berak orregatikan pozik etortzen dira larunbat eta igandetan dantzak
ikastera. Baifian Igeldon badaude oraindik biltokira etortzen ez diren
umeak, eta nai genduke ume auek azal ditezela.

Besterik gabe jAgur eta urrengo arte!

J. J. A,
GORA “IZPIBERRI"
Gazte-talde Orri eusten
«lzpiberrix or, gazteri
lgeldo-ko bat, lanean
kimu-berri. ari ta ari.
Enbor zarrak Gora beraz
orra ageri «lzpiberrin!
bizitz-arnas Gora Igeldo
zoragarti... ta Euskalerri!
Bizi da bai
lengo erri M. E.
zarra; bere
lur, baserri,
izkuntz, dantza...
ta guzi ori...




Aspaldiko gauzak®?

Ala diote batzuek. Ebanjelioak eta gauza oiek, aspaldikqak dirala. Nunbait
ori diotenentzat, Ebanjelioaren mami ta erakustsia ald4tu egin da denbo-
raren poderioz. Edo gauza garbirik ez dezakegu jakin gauza ortaz. Banan
egia beste aldera da. Ezer garbirik bada, Ebanjelio santueri dagokiona da.
Badakigu noiz idatzi izan ziran. Jesus illen artetik piztu, ta andik urte
batzuetara. Nolanai ere lenengo gizaldiko 70'garren urtea bafo len, iru
lenengo Ebanjelioak. San Juanen Ebanjelioa berriz, gizaldi orren azken
aldera. Artean Jesus bizirik ikusi ta Aren erakutsiak entzundako asko bizi
ziran. Orregatik Ebanjeliotako gertakizunak %ﬂdik gauza herriak ziran,
eta edonork baieztu, edo gezurtatu zitzakenak™ ¢

Ta andik onera zer? Andik onera kristauen batzarretan irakurri izan dira
beti, asi lenengo kristauetatik, ta gaurdafno. Beraz lenengo kristauek ba-
zuten Ebanjelioen berri, ta ez dago zantzurik ifiungo liburuetan Ebanjelio
oiek denborarekin aldatu ziranenik.

Bai gaur ezagutzen ditugun bezela, ordun ere ala zirala, badakigu orduko
liburuetatik. Nortzuk dira Ebanjelioen berri ematen diguten gizon oiek?

Bat, Papias izeneko gotzaia. Jesusen itz eta esaerataz bost liburu idatzi zi-
tuena. Ta noizkoak dira aren liburuak? Lenengo gizaldiaren azken alde-
koak. 100'garren urtetik, 110ra idatziak. San Juan ebanjelariaren ikasle
izana. Bestea, San Polikarpo; au ere San Juanen ikasle izana. Bestea, San
Ireneo; au ere garaitsu artakoa, ta San Polikarporen adiskidea. Guzti auek
Ebanjelioen aitapena egiten digute ta aien berri ematen. Beraz Ebanjelio
santuen berri asera-aseratik degu. Ez dira bazterren batean edo zokondo
batean galduta egon diran liburuak. Eskuz-esku kristauen artean beti era-
billi izanak dira, ta aspaldi artako gizon ikasiek beroien berri garbia ema-
ten digute. Oien ondotik berriz beste batzuk datoz, Ebanjelioen berri ema-
ten digutenak. Qien artean bat, San Justino, bigarren gizaldiaren erdi-
aldekoa.

Bestea berriz Taziano, lau Ebanjeliotatik itzak artu, ta liburu bat osatu
zuena. Noizkoa degu au? Bigarren gizaldiaren azken aldekoa; 172 inguru-
koa. Bestea, Tertuliano jakintsua, liburu asko idatzia, ta lau Ebanjelioen
berri garbia ematen diguna. Bestea, Origenes, 253 garren urtean illa, ta
liburu santuetaz ta Ebanjelioetaz argitasun asko ematen dituna.

Ta abar ta abar. Beraz Ebanjelioaren auzia, auzi garbia da. Ez da lano-
pean dagon gauza. lkasi ta aztertu nai duanak, badu nun ikasia ta azter-
tua. Geroago bostgarren gizaldian, San Jeronimok lau Ebanjelioak eta bes-
te Testamentu zar eta Berriko liburu guziak hebreo ta griegotik latin izkun-
tzara itzuli zitun, eta arrezkero itzulpen ori Elizak ontzat artu, ta gaur
egunean ere itzulpen ori erabiltzen degu sarrienik. «Vulgata» deritza, mun-
du guzian bereala zabaldu zalako, ta orixe erabilizen degu gaur ere elizki-
zunetan.

Beraz gaur irakurtzen ditugun Ebanjelioak, lenengo kristauek irakurtzen
zituzten ber-berak dira. Au da; Lau Ebanjelariak idatzitakoak berak. Beraz
aspaldiko gauzak dirala esan, eta lau Ebanjelioak-eta-orrekin batera kris-
tautasuna-baztartzea, ez da jokabide jatorra. Egiak ez du ezer galtzen as-
paldikoa izanarekin. Euskaldunak ere aspaldikoak gera; bafian orregatik
ez degu gure jatorria ukatzen, ez gutxiesten. Beste aldera, orrenbeste urte
iraun izanak, poztu egiten gaitu.

Berdin kristautasunak orrenbeste urte iraun izanak, eta aurrera ere kris-
tau leial izateko argibide jatorrak dauzkagula jakiteak, poztu ta arrotu

egin bear gaitu.
M. E.




